
HABAKUKU
Hɑbɑkuku u win sɔmburu kuɑwɑ Yudɑbɑn sinɑ

boko Yoyɑkimun wɑɑti sɔɔ. Wi kɑ Yeremiwɑ bɑ
sɔmburu kuɑwɑɑti tiɑ sɔɔ.
Hɑbɑkukun tireru tɑ win biti kɑ win nuku

sɑnkirɑnu sɔɔ̃simɔ win tɔmbun sɔ.̃ Sɑɑ ye sɔɔ,
Bɑbilonigibu bɑ Isirelibɑ dɑm dɔremɔ. Mɛyɑ
bwese ni nu kɑ bu sikerenɛn tii nu bu kuɑmmɛ.
Yerɑ Isirelibɑ bɑ tii bikiɑmɔ bɑ mɔ̀, ɑmɔnɑ ben
wɑɑ̃rɑ ko n sɑɑ̃ be kɑ Gusunɔ. Mɑ Gusunɔ u bu
wisɑ sɑɑ win sɔmɔ Hɑbɑkukun nɔɔn di u nɛɛ, wi u
Gusunɔ nɑɑnɛ doke, wiyɑ u koo kpĩ u n wɑɑ̃. Wi u
mɑrɑ Gusunɔ u nùn yɑkiɑ, wiyɑ u ko n wɑɑ̃, wiru
2:4.

Tire ten kpunɑɑ
1. Gɑrin wiru, wiru 1:1.
2. Hɑbɑkuku u kɑ Gusunɔ gɑri mɔ̀, wiru 1:2n di

sere wiru 2:20.
3. Hɑbɑkuku u Gusunɔ siɑrɑ, wiru 3.

1GɑriweeyiYinniGusunɔuwinsɔmɔHɑbɑkuku
sɔɔ̃wɑ.

Hɑbɑkuku u Yinni Gusunɔ
somiru kɑnɑmɔ

2 Yinni Gusunɔ, sere sɑɑ yerɑ̀ ko nɑ n nun somiru
kɑnɑmɔ.

Sere sɑɑ yerɑ̀ kɑɑ nmɑnmɑɑri.
Sere sɑɑ yerɑ̀ kɑɑ de nɑ n nun sɔɔ̃mɔ
mɑ tɔmbɑ dɑmdɔrenɑmɔ.
Nge sere sɑɑ yerɑ̀ kɑɑ nɑ ɑ sun wɔrɑ.
3Mbɑn sɔñɑ ɑ derɑ nɑ kɔs̃ɑmɛɛrɑ.
Mbɑn sɔñɑ kɑɑ n tɔmbumɛɛrɑ
bɑ n gem birɑnɑmɔ.

Wee, tɔmbɑ dɑmdɔrenɑmɔ
bɑ dɑɑ kɔs̃ɑmɔ̀ bɑɑmɑ kpuro.
Sɑnnɔsu yibɑ, mɑ tɔmbɑ siribu sokunɑmɔ bɑɑmɑ

kpuro.
4Goo sɑri wi u woodɑmɛmnɔɔwɑmmɛ.
Bɑ ku rɑ tɔmbu ben gemwɛ̃ngemɛ nweenɛ.
Tɔn kɔs̃owɑ u rɑ gemgii siribu di.

Gusunɔ uHɑbɑkukuwisɑ
u nɛɛ, Bɑbilonigibɑwee

5 Yinni Gusunɔ u nɛɛ, i bwesenu mɛɛrio i kɑ sik-
erenɑ.

I de biti yu bɛɛmwɑ.
Domi kon gɑɑ̃nu ko bɛɛn nɔni biru
ni i ǹ nɑɑnɛmɔ̀,
bɑɑ goo ù n bɛɛ nu tusiɑ.
6Wee, kon Bɑbilonigibu seeyɑmɑ.
Tɔn be, bɑ nuki sum.
Bɑ tem kpuro bukiɑnɑmɔ
buwɑ bu kɑ bwesenu gɑnunwɑɑ̃ yenumwɛɛri.
7Bɑ nɑnummɔ ben dɑm sɑɑbu.
Berɑ bɑ rɑ gɔsi ye bɑ kĩ.
8 Ben dumi yi sɑnnɛkunu ǹ kun mɛ gbeeku bɔñu

dukɑ kere.
Sɑɑ tontonden diyɑ yi rɑ yɔ,̃
kpɑ yi yibɛrɛwɔri nge kɑsɑ ye yɑ goo buuwɑ.
9Be kpurowɑ bɑwee bu kɑ tɔmbun yɑñu gurɑ.
Bɑ nɔni girɑriwɑmi bɑ dɔɔ.
Mɑ bɑ yobumwɛɛrimɔ bɑmɛnnɑmɔ nge yɑni sɛɛri.
10Bɑ sinɑmbu gɛmɑ.
Bɑ tem yɛr̃obu yɛɛ̃mɔ.
Bɑ ǹ wusun gbɑr̃ɑnu gɑrɑ.
Domi bɑ rɑ tem turenu kowɑ bu kɑ gbɑr̃ɑ ni yɔ
kpɑ buwuu si mwɑ.

11Yen biru kpɑ bu yɑri min di nge woo gunɑ,
kpɑ bumɑɑ dɑ bu gɑmwɔri bu kɔs̃ɑ ko.
Ben dɑmɑ bɑ nɑɑnɛ sɑɑ̃, mu sɑɑ̃ nge ben bũu.

Hɑbɑkuku umɑɑGusunɔ soku
12 Sɑɑ yellun di, wunɑ ɑ sɑɑ̃ Gusunɔ.
Wunɑ ɑ sɑɑ̃ nɛn Yinni.
A dɛɛre. Yen sɔ,̃ sɑ ǹ gbimɔ.
Yinni, wunɑ ɑ sɑɑ̃ nɛn kpee bɑɑmi nɑ rɑ kuke.
Wunɑ ɑ Bɑbilonigibu gɔsɑ,
mɑ ɑ bu dɑmkɑ̃ kpɑ bu kɑ sun sɛɛyɑsiɑ.
13Adɑmɑ ɑ ǹ kpɛ̃ ɑ yɔr̃ɑ ɑ n kɔs̃ɑmɛɛrɑ,
domi ɑ dɛɛre too.
N ̀ nmɛn nɑ, mbɑn sɔñɑ ɑmɛɛrɑ ye tɔn kɔs̃obɑmɔ̀,
mɑ ɑ ǹ gɑɑ̃nu gerumɔ.
Mbɑn sɔñɑ ɑmɑɑri tɔn kɔs̃obu bɑ gemgibu goomɔ.
14Mbɑn sɔñɑ ɑ tɔmbu kuɑmmɛ nge swɛɛ̃,
ǹ kunmɛ nge kɔkɔ ni nu ǹ kpɑromɔ.
15Bɑbilonigibu bɑ tɔmbumwɛɛrimɔ
nge swɛɛ̃ yi bɑmwɑ kɑ kɔkɔnu
ǹ kunmɛ kɑ yɑɑ̃koronu,
kpɑ bu bu gurɑ bu kɑ doonɑ kɑ nuku dobu.
16Yen sɔñɑ bɑ rɑ ben yɑɑ̃koronu yɑk̃unu kue,
kpɑ bu nu turɑre dɔɔ̃ dokeɑ.
Domi nin sɑɑbuwɑ
bɑ koo kɑ kpĩ bu dĩɑ geenuwɑ
ni nu do bu di.
17 Dommɑ bɑ koo den ben tɑkobibɑ wesiɑ ben

kɑrɑnɔ.
Bɑ konbwesenu sɑkirimɔwɑwɔnwɔndu sɑriru sɔɔ

sere kɑ bɑɑdommɑɔ?
2

1Adɑmɑ nɛ, Hɑbɑkuku nɑ yɔw̃ɑ gbɑr̃ɑru wɔllɔ nɛn
kɔs̃u yerɔ

nge wi u yɔɔru bwɛɛ̃,
kpɑ n kɑ nɔ ye Gusunɔ u koomɑn sɔ,̃
kɑ ngemɛ u koomɑnwisi nɛnweeweenun sɔ.̃

Gusunɔ uHɑbɑkukuwisɑ
2Yerɑ Yinni Gusunɔ umɑnwisɑ u nɛɛ,
n gɑri yi yoruo yi umɑn sɔɔ̃mɔ.
N yi yoruo kpɑsɑsɑ kpee bɛsi sɔɔ.
3Yin tɔr̃ɑ kun ginɑ turɑ yi kɑ koorɑ.
Adɑmɑ yi koo koorɑ yin sɑɑ yɑ̀ n turɑ.
Bɑɑ yì n tɛɛmɔ, nɑ n gesi yi mɑrɑ.
Domi yi koo koorɑwɑ kɑmkɑm.
4N yoruomɑwi u tii sue u ǹ wɑɑ̃ swɑɑ geɑ sɔɔ.
Adɑmɑ wi u kuɑ gemgii nɑɑnɛ dokebu sɔɔ, u ko n

wɑɑ̃wɑ.
5Wi u tii sue, u ku rɑ sinɛ sɛɛ̃.
U rɑ n sɑɑ̃wɑ nge tɑmnɔro,
kpɑ u n nɔɔwukie nge gɔribunwɑɑ̃ yeru.
U ku rɑ debu nge gɔɔ.
U rɑ n tii bwesenu gɑwemɔwɑ u kɑ ko nin yinni.

Bɔr̃usibu nɔɔbu
6Adɑmɑ bwese ni umwɛɛrɑmi,
nukoonùn seesi nunùngɑri sɔ̃kɑwɔmɑkɑmɔnnu,

nu nɛɛ,
u kuɑwɑ bɔr̃uro wi, wi u dukiɑ mɛnnɑmɔ ye yɑ ǹ

sɑɑ̃wigiɑ,
mɑ u gɑbun yɑñu gurɑmɔ u tɔrubɑ yiimɔ.
Sere sɑɑ yerɑ̀ u ko nmɔ̀ ngemɛ.
7Bèn dibu u nɛni, bɑ koo nùn seesi subɑru sɔɔ,
kpɑ bu gurɑ ye umɔ.
8Ngemɛ u tɔn dɑbinu wɔri u nin yɑñu gurɑ,
nge mɛyɑ be bɑ tie, bɑ koo mɑɑ nùn wɔri bu win

yɑñu gurɑ
yèn sɔ̃ u tɔmbun yɛmyɑri,

mɑ u tem kɑmɛnwusu kɑmɛn tɔmbu dɑmdɔre.
9Bɔr̃urowɑwi u dukiɑ gurɑmɔ
ye yɑ ǹ dɛɛre win berusebunmi,
kpɑ uwɑ u nwɑɑ̃ ɑye bɛɛrɛgiru sɔɔ,
mi u ǹ mɑɑ nɔni swɑɑ̃ru wɑsi.
10Adɑmɑwin yɛnun sekurɑ u sɔɔru kuɑmi,
ye u kɑ bwese dɑbinu go.
Win tiin wɑɑ̃rɑ u kɑri bɔrie.
11Domibɑɑkɑgɑniɔ, yi koowuri koyinùn tɑɑrɛwɛ,̃
kpɑ kpɛɛrun yɑri yi wuri wurɑ.
12 Bɔr̃urowɑ wi u win wuun kpɛɛkpɛɛku swĩimɔ

yɛmwɔllɔ,
mɑ u tɔmbu dɑmdɔremɔ.
13Ye tɔmbɑmɔ̀ kpuro, yɑ koo dɔɔ̃mwɑɑrɑ.
Bɑ tii nɔwiɑmɔ̀wɑ kɑm sɔɔ.
Gusunɔwɔllu kɑ tem Yinniwɑ u koo ye kpuro kɑm

koosiɑ.
14 Sɑɑ ye sɔɔ, Yinni Gusunɔn bɛɛrɛ yɛr̃u tɑ ko n

yibɑwɑ tem sɔɔ
ngemɛ nimwɔk̃u gɑ rɑ n nim yibɑ.
15Bɔr̃urowɑwi uwin beruse tɑmbɔɔbɔmwɛɛ̃mɔ
mu kɑ nùn go nge dɛɛ̃, u n yɔ̃ tereru,
kpɑ u nùn sekuru doke u nmɛɛrɑ.
16Yɛr̃o u tii sekuru dokemɔwɑmi, n n ̀mɔ bɛɛrɛ.
Win tii u mu nɔruo kpɑ u tereru yɔr̃ɑ.
Yinni Gusunɔ u koo nùn tilɑsi ko
u kɑwinmɔrun nɔrɑ nɔ kpuro,
kpɑwin bɛɛrɛ ye u rɑɑmɔ yu gɔsiɑ sekuru.
17Dɑɑ kɔs̃ɑ ye u kuɑ Libɑniɔ,
yɑ koo wɔri win wiru wɔllɔ.
U yɛɛ go.
Adɑmɑ yɛɛ yi, yi koo nùn nɑndɑsiɑ.
Yeni kpuro yɑ koo nùn deemɑ yɛmmɛ u yɑrin sɔ,̃

kɑ dɑmmɛ u tem mɛ kɑ mɛn wusu kɑ mɛn tɔmbu
dɔren sɔ.̃

18Arufɑɑni yerɑ̀ bwɑɑ̃rokunu numɔ tɔnu u kɑ sinɑ
u nu seku.

Nu sɑɑ̃wɑ ni bɑ sekɑ kɑ sisu,
mɑ nu derɑ uweesu nɑɑnɛ sɑɑ̃.
Mbɑn sɔñɑ tɔnuukoowinnɑɑnɛdokebwɑɑ̃rokuni

u sekɑ sɔɔ,
ni, ni nu ǹ kpɛ̃nu gɑri gere.
19Bɔr̃urowɑwi u dɑɑ̃ kuku sɔɔ̃mɔ umɔ̀, gu seewo,
mɑ u kperu sɔɔ̃mɔ umɔ̀, tu dom yɑndo.
Yen gɑɑ yɑ koo kpĩ yu nùn bwisi kɛ?̃
Geemɑ, u nu wurɑ kɑ sii geesu pote.
Adɑmɑ nu ǹ hundemɔ, nu n sere wɑɑ̃rumɔ.
20Yinni Gusunɔ uwɑɑ̃win sɑɑ̃ yee dɛɛrɑrɔ.
Tɔmbu kpuro bu nɔɔmɑrio win wuswɑɑɔ.

3
Hɑbɑkukun kɑnɑru

1Wee kɑnɑ te Gusunɔn sɔmɔHɑbɑkuku u kuɑ kɑ
weeweenu.
2U nɛɛ, Yinni Gusunɔ, nɑ nuɑ ye ɑ geruɑ.
Mɑ nɑ nɑndɑ.
A de yu koorɑwɔɔ̃ sini sɔɔ.
A de tɔmbu bu ye wɑ bɛsɛnwɑɑti yeni sɔɔ.
Adɑmɑ wunɛn mɔru ye sɔɔ, ɑ yɑɑyo ɑ sun

wɔnwɔndu kuɑ.
3Gusunɔ, ɑ nɑ sɑɑ Edɔmun di.
Wunɛ, Dɛɛro, ɑ nɑ Pɑrɑnin guurun di.
Wunɛn yiiko yɑwɔllu yɑmbururɑsie.
Mɑ tem kpuromu nun siɑrɑmɔ.
4A nɑ, mɑ yɑmmu bururɑ.
Sɔɔ̃ yɑñɑ yɑrɑwunɛn nɔmɑn di,
mi wunɛn dɑmmuwɑɑ̃.
5A derɑ bɑrɑnu nu pusimɔ.

A nu derimɔmi ɑ sɑrɑ kpuro.
6À n yɔr̃ɑ, temmu rɑ yĩiriwɑ.
À n bwesenumɛɛrɑ, nu rɑ diiriwɑ.
Guu ni nu wɑɑ̃ sɑɑ yee yellun di, nu wɔrukɑ,
gunguu ni nu wɑɑ̃ sɑɑ tɛɛbun di, nu kɔsikirɑ,
domi niyɑ nu rɑɑ sɑɑ̃wunɛn swɑɑ ye ɑ rɑ sĩ.
7Nɑ Kusɑnigibunweeweenu nɔɔmɔ.
NɑmɑɑwɑmɑMɑdiɑnibɑ bɑ bɛrum soore.
8Yinni Gusunɔ, ɑ kɑ dɑɑnumɔrumɔ̀wɑ?
Nge nimwɔk̃uwɑ ɑ kɑmɔrumɔ̀.
Wee ɑ yɔɔwɑ guru winuwɔllɔ
nge wi u yɔɔwɑ tɑbu kɛkɛnwɔllɔ,
mɑ yɑ nùn nɑsɑrɑwɛ.̃
9Awunɛn tɛndu bɛri.
Wunɛn bɔr̃i yi sɑɑ̃wɑ nge sɛɛ̃nu.
A tem bɛrɑmɑ dɑɑnu kokɑmin di.
10Guunu nù n nunwɑ, nu rɑ diiriwɑ.
Gurɑyɑnɛmɔkɑdɑm,mɑnimwɔk̃unnimmuwɔki,
mu nim kurenu kɔɔ̃mɔ sere wɔllɔ.
11 Sɔɔ̃ kɑ suru bɑ yɔr̃ɑ ye bɑ wunɛn guru mɑɑkinu

wɑ
nu bɑllimɔ nge yɑɑsɑ, mɑ nu dɔɔ nge sɛɛ̃nu.
12Wee ɑ tem bukiɑnɑmɔ,
ɑ bwesenu kɔsukumɔ kɑmɔru bɑkɑ.
13Wee ɑ yɑrɑ
ɑwunɛn tɔmbukɑwunɛnsunɔwi ɑ gɔsɑ somirunɑ.
A tɔn kɔs̃obun sunɔ go.
A win bwɑɑ̃bu kpeerɑsiɑmɑmmɑm.
14A yibɛrɛbɑn sinɑmbun winu yɑburɑ kɑ ben tiin

sɛɛ̃nu.
Bɑ rɑɑ sun wɔrimwee kɑ sɛndɑru nge woo bɔkɔ,
bu kɑ sun yɑrinɑsiɑ.
Bɑ nuku dobun kuuki mɔ̀.
Bɑ sɔɔru sɑɑ̃ bu kɑ sun go bɛsɛn kuku yenɔ.

15Yinni Gusunɔ, ɑ sɔ̃wunɛn dumin wɔllɔ,
ɑ nimwɔk̃u tɑɑkumɔ
ge gɑ nim kɔɔ̃mɔ gɑwɔki.
16Nɑ gen wɔkinu nɔɔmɔ too.
Mɑ nɑ nɑndɑ gem gem,
nɛn nɔɔ gɑ diirimɔ bɛrum sɔ.̃
Mɑ nɛnwɑsi yi wɔkɔnuwɔrimɔ,
nɑ yɔ̃ sɛɛ̃ nɑ nuku sɑnkirɑnun tɔr̃u mɑrɑ
te tɑwee bwese ni nu koo sun dɑmdɔren sɔ.̃
17Figien dɑñu nu n ̀ ko n binumɔ.
Resɛmdɑñu nu ǹ mɑɑmɑrumɔ.
Olifin dɑñu nu ǹ mɑɑ binumɑrumɔ.
Gbeɑ kunmɑɑ dĩɑnuwɛɛ̃mɔ.
Yɑɑ̃nu kɑ kɛtɛ kun ko nmɑɑwɑɑ̃ gɔɔ̃wɔ.
18 Adɑmɑ nɛ, nɛn nuku dobu weewɑ wunɛ Yinni

Gusunɔnmin di.
Nɑ nuku dobumɔ yèn sɔ̃ ɑ rɑmɑn fɑɑbɑ ko.
19Wunɑ ɑ sɑɑ̃ nɛn dɑm.
A rɑ de nɑ n sɑũ nge nɛmu.
Kpɑ nɑ n sĩimɔ guunuwɔllɔ.

Womu geniwɑ bɑwom kowobun wirugii kuɑ
kɑmɔrɔku.

